
Asat maiza makua ca pismantukas mintalminduu ka bunun haip

Maca bunun gabas ca taldaingin dang mac’an qan hima’ gaminsan, na
tupa’unin tu “ mintalminduu tu Bunun . mantan kasaugbungus Bunun
saduu ca qamisan dii. Altupat bananaz cina binanau’az kamantukas
madadaingaz saduu. Maupa’i na pa’ankucanin nais masaubung a kukuzaun.

Andas’andas ca tamas bananaz a uva’az pisganciap tu makua kaquma,
ganup, mahaqu, pakapais, maqaipus acang. Na cia tina ca andas’andas is
mintalbinau’az a uva’az, pisqancaipun macucuaz, matin’un, matas’i
amin’amin, ciin kukuzaun haan lumaq. Uuca tunganin patanam is kukuzaun
mangki’, na maqtu’in ca uva’az mangki’ pasiza’us min’ingalan, maupa’i
mamatukin ca tamasaz nai magaipus lumag.

Maca mintalminduu ciin mintalbinau’az a Bunun haip, maiza amin ca
makanvaivi ka masaubung tu kukuzaun, asat muskunta pahahaigin,
mintamasaz kilim is itu Bunun a taiklac, maupa minvaivin ca inigumican
nita’, min’uka’in aminn ca galinga nita’. na cimin qa ca patuqna malalaincus
iniqumican nita’ Bunun? antalas kukuzaun mangki’? asa tu pakadangazta

ancaqas kukuzaun mangki’. Minqanciapin amin tu ita qana haip ca na

patutugnas inigumicas Bunun saugabasgabas. Cikaupa ka mintalminduu tu
Bunun, muskunta mintamasaz haan haip tu iniqumican ti’, malaincus
masauqbung tu kukuzaun mangki’.

Haan maita’a, matamasaz malaincun tu malasbunu bazbaz is inak’anak
tu qalinga. Maca uka’in 1s qalinga Bunun, na tupa’unin tu tis’uka’in ca
maitastuqumicas Bunun dii. Dagat maca taminduu ka uvava’az is Bunun
haip, asat dangi’as is’ang tupa tu pisqaciap is inak’anak a qalinga, mintuza’
amin is malaincus Bununi’ malasbunun pababazbaz miqumic.

Haan maidusa’, patugnas iniqumicas Bunun. asat paldadaukunta ca
iniqumican nita’ qabas, maca malaincuntas iniqumicas Bunun, asat mintuza’
ca is’ang malaincus kukuzaun dii.

Haan maitaau, mucuqais mun’acang sicial iniqumicas maitat’acang.
Maca inita’ itu Bunun takdangi’an a dalaq, iniqumican, taiklac, mu’aminang
thaan acang is Bunun, daqat asa tu ciat acang inita’ ca na ugna’un sicial

pindangkaz.

